Интернет апликација за IRAM 
Опис на интернет апликацијата за Методот за интегрирана оцена на ризикот (IRAM)
Интернет апликацијата за „Методот за интегрирана оцена на ризикот (IRAM)” е резултат на проектот easyTools и на подоцнежните проекти кои работат на прашања поврзани со оцена на ризикот.  IRAM прави разлика помеѓу два различни вида критериуми за оцена: критериуми за влијанието и критериуми за успешност (перформансите) на операторот.  Критериумите за влијанието (IC) како што се емисиите, еколошката чувствителност итн. се користат за да се оценат можните влијанија на различните опасности врз животната средина и врз здравјето на луѓето.  Критериумите за успешноста (перформансите) на операторот (OPC) се користат како мерка за тоа колку е веројатно да се јави влијанието.  Во комбинација критериумите за влијанието  и критериумите за успешност (перформансите) на операторот ги опишуваат ризиците за животната средина и за здравјето на луѓето кои ги предизвикува инсталацијата која е предмет на инспекцискиот надзор (на пр. индустриска инсталација).  Одговорниот инспектор дава бодови за секој IC и за секој предмет на инспекција согласно утврденото од страна на координаторот на инспекцијата, така на пр. 0 = нема влијание, 1 = ниско влијание, 2 = умерено влијание, …, n = максимално влијание. Инспекторот ги бодува OPC на следниот начин: -1 = добри перформанси на операторот, 0 = умерени перформанси на операторот и 1 = лоши перформанси на операторот. 
Од бодовите на критериумите за успешност на операторот – програмата го пресметува Вредност на перформансите на операторот (OPT). ОРТ може да има вредности од „-1”, „0”, или „1”. Програмата го додава OPT на секој вкупен резултат за влијанието со што се прави профил на ризик.  Како резултат, категоријата на ризик ќе биде само еден чекор пониско за „-1” и еден чекор повисоко за „1” (види подолу).
„Правило“: пресметка на категоријата на ризик 
Во IRAM минималниот број на бодови за највисок ризик ја определуваат категоријата на ризик и честотата на инспекцискиот надзор: „x” или повеќе од „x” највисоки резултати во категорија ризик со истиот резултат (и честота на инспекцискиот надзор поврзан со овој резултат како што е утврдено од координаторот за инспекциски надзор).  Доколку има помалку од „x” највисоки резултати, категоријата на ризик и честотата на инспекцискиот надзор ќе бидат едно скалило подолу. Во IRAM бројот „x” може слободно да се избере од „Број на највисоки резултати“. За максимум 5 критериуми за влијание бројот на највисоки резултати може да биде 1, за максимум 10 може да биде 2, и за максимум 15 може да биде 3. 
Напор на инспекцијата 
Во IRAM збирот на (пондерираните) резултати за влијанието се поврзани со напорот на инспекцијата; колку е повисок резултатот, толку повеќе напор треба да се вложи во инспекцијата и повеќе време е потребно за инспекцијата.  Ако сите резултати се максимални, тогаш резултатот за напорот на инспекцијата е 100%.  Излезот од IRAM за напорот на инспекцијата (односно колку време и напор е потребно за инспекцијата) всушност се пријавува како опсег од 4 категории поделени во 25% секоја.  Највисоката категорија (100%-75%) е насловена „Д“ а најниската (0%-25%) е „А“.  Произлегувајќи од ова, координаторот на инспекцијата може да додели делови од максималното време за инспекција на Ц, Б и А категории за напор на инспекцијата. 
Управувачки параметри 
IRAM користи многу управувачки параметри за да може да одговара на различните барања на инспекциските задолженија и инспекциските органи.  Главниот влез е минималниот број на највисокиот резултат (види погоре).  Стандардната вредност е „2“. 
Други управувачки параметри се:
Најниска категорија на ризик (безбедносна мрежа) - категоријата на ризик која е резултат од оцената не може да биде пониска од утврдената вредност.  Стандардната вредност е „1“. 
Највисоката категорија на ризик - категоријата на ризик која е резултат од оцената не може да биде пониска од утврдената вредност.  Стандардната вредност е „5“. 
Максималниот можен резултат (на критериум за влијание) - инспекторот не може да добие повисок резултат од поставената вредност; исто така се користи за определување на напорот на инспекцијата.  Доколку максималниот резултат на конкретен критериум е понизок во споредба со други критериуми тој не може да ја индуцира највисоката честота на инспекцијата (еден вид на пондерирање).  Стандардната вредност е „5“. 
Пренесување на резултатот (пондерот) - се користи за да се стави пондерираниот термин (дополнување) на конкретен критериум на влијание.  Стандардната вредност е „0”; пондерот треба да биде помеѓу „-2” и „2”.
Пондер на критериумот - се користи за да се стави фактот на пондерирање (мултипликација) на конкретен критериум за успешност на операторот.  Стандардната вредност е „1”; пондерот треба да биде помеѓу „1” и „3”; дропките исто така се можни.  И покрај ова множење, резултатот на средбата вредност нема да биде помал или поголем од -1 или 1. Предноста на пондерирањето е дека најважниот критериум за успешноста на операторот (на пример усогласеноста) ќе се брои повеќе од другите.  
Пондер на инспекцијата - се користи за да се стави фактот на пондерирање (множење) на конкретен критериум за влијание. Идејата е дека за некои видови инспекции е потребен поголем напор, и повеќе време од други.  Пондерот на инспекцискиот надзор исто така ќе се помножи со максималниот резултат со цел да го даде максималниот напор на инспекција на конкретен критериум.  Стандардната вредност е „1”; пондерот треба да биде помеѓу „1” и „10”.
Почетниците треба да започнат со стандардните вредности и да ги воведуваат управувачките вредности кога ќе станат добро запознаени со методот.  
Резултати  
Пресметаните резултати за ризикот за секој критериум за влијание на инсталацијата која е предмет на инспекцијата се прикажуваат во делот „Профил на ризикот“. Профилот на ризикот покажува кои критериуми се поважни а кои помалку.  Информациите за профилот на ризикот можат да се користат за планирање на инспекцискиот надзор.  Ниту еден критериум со „0“ бодови не може да се зголеми или намали со успешноста/перформансите на операторот или со факторот на пондерирање.  Резултатот за ризикот може да биде понизок од „0”.
Во „Профил на инспекцијата“ се прикажуваат пондерираните критериуми за влијание (преместување на резултатот и на пондерот на инспекцијата: види погоре). Резултатот ни кажува колку напор на инспекцијата е потребен за секој критериум во врска со другите критериуми.  Информациите за профилот на инспекцијата можат да се користат за планирање на инспекцискиот надзор.  
Категоријата на ризикот се пресметува од највисокиот резултат на сите критериуми на ризик и бројот на највисокиот резултат.  Доколку бројот е поголем или еднаков на „минималниот број на највисокиот резултат“ категоријата на ризикот ќе биде идентична со највисокиот резултат.  Доколку бројот е помал од тоа, тогаш категоријата на ризикот ќе биде идентична со највисокиот резултат минус 1.  Доколку категоријата на ризик е поголема од „највисоката категорија на ризик“ таа ќе се сведе на „највисоката категорија на ризик“.  Доколку - од друга страна - категоријата на ризикот е пониска од „најниската категорија на ризик“ таа ќе се зголеми на „најниската категорија на ризик“ (безбедносна мрежа!). 
Од збирот на пондерирани резултати за влијанието (збирот на профилот на инспекција) „напорот на инспекцијата“ (%) се пресметува како процент од „максималниот напор за инспекција“.  Излезот од IRAM за напорот на инспекцијата (односно колку време и напор е потребно за инспекцијата) се пријавува како опсег од 4 категории од по 25% во секоја.  Највисоката категорија (100%-75%) е насловена „Д“ а најниската (0%-25%) е „А“.   
Категоријата на ризикот се доделува на честотата на инспекцијата (во месец) која ја дава координаторот на инспекцијата.  Исто така последниот датум на следната инспекција се пресметува со употреба на честотата на инспекцијата и датумот на последната инспекција.  
Доколку е соодветно, за да се утврдат категориите на ризик како алтернатива исто така може да се искористи „Збир на профилот на ризик“ или „Средна вредност на профилот на ризик“.  
Метод на линеарна средна вредност 
Алтернативен пристап на методот за интегрирана оцена на ризикот се постигнува со методот на линеарна средна вредност.  Тој е независен од IRAM и треба да се користи само ако IRAM не е соодветен за конкретниот инспекциски надзор.  Во пристапот со линеарна процена, сите критериуми на ризик (нема разлика помеѓу критериумите за влијание и критериумите за успешноста на операторот) се сметаат еднакви и се комбинираат во линеарна равенка заедно со факторите на пондерирање:
Risk = (RC1*WF1 + RC2*WF2 + … + RCn*WFn)/(WF1 + WF2 + … + WFn) 
каде RC = критериум на ризик и WF = фактор на пондерирање. 
Апликација на интернет: https://www.fms.nrw.de/lip/authenticate.do 
За да се регистрирате мора да го притиснете копчето „Регистрирај” на почетната страница. Ќе се прикаже образец за регистрација во кој корисникот мора да ги внесе следните податоци: име, презиме, идентификација на корисникот, електронска адреса и јазик.  Откако ќе го притиснете копчето за регистрација ќе добиете и-мејл со лозинка на адресата што сте ја внеле при регистрација.  Откако корисникот ќе ја добие лозинката може да се логира на апликацијата преку внесување на корисничкото име и лозинката на почетната страница на алатката за IRAM.
За лесно и флексибилно да се користи алатката, постојат четири различни видови на корисници на IRAM: орган, координатор за инспекција, лидер на група и инспектор.  Овие корисници имаат различно ниво на пристап во системот.
Органот  има највисоко ниво на пристап во алатката за IRAM. Неговите одговорности се:
· Да му даде улога на координаторот на инспекцијата да ги номинира корисниците 
· Да брише регистрирани корисници 
· Да одржува контакт со домаќинот на апликацијата 

[bookmark: _GoBack]Координаторот на инспекцијата ги има следните одговорности:
· Да ги стави инспекторите од неговата управа под негова координација.  
· Да креира обрасци (урнеци) за инспекциските задачи. 
· Да формира групи за инспекција и да ги промовира инспекторите во лидери на група. 
Органот или администраторот на IRAM откако ќе го постави Координаторот на инспекцијата откако ќе биде номиниран од надлежниот орган.  
Откако ќе се логира во системот со корисничкото име и лозинката, координаторот на инспекцијата добива пристап до пет менија: 
· Обрасци, во кои се содржи и образецот за Интегрирана оцена на ризикот за Планирање на инспекцијата 
· Главни (мастер) податоци, во кои се наоѓа образецот за администрација на корисници 
· Папки од A –Z, во кои се наоѓаат сите папки кои се изработени во алатката 
· Обрасци од A –Z, во кои се наоѓаат сите обрасци кои се изработени во алатката 
· Пребарување, што овозможува да се најде определен образец според следните критериуми: наслов, автор или клучни зборови 
· Поддршка, со изворниот код и описот на Јава сценариото кој се користело за програмирање на алатката. 
Образецот за администрација на корисниците (во главни/мастер податоци) овозможува да се променат податоците за идентификација на координаторот на инспекцијата, вклучувајќи ја и лозинката.  Исто така во ова поле, координаторот на инспекцијата може да ги избере инспекторите кои ќе бидат под негова координација преку означување на полето кои одговара на корисничкото име на инспекторот.  Бришењето на ознаката ќе го ослободи инспекторот од негова координација. 
Во образецот за интегрирана оцена на ризикот за планирање на инспекцискиот надзор (во обрасци) со употреба на копчето „Нова евиденција“ координаторот на инспекцијата може да креира нов образец за оцена на ризикот.  За секој инспекциски надзор мора да се креира единствен образец под одговорност на администрацијата.  Како прв чекор, координаторот на инспекцијата мора да избере метод кој сака да го користи за оцената на ризикот: 
· Методот за IRAM со означување на полето кое одговара за Методот за интегрирана оцена на ризикот или  
· Методот за LMVM со означување на полето кое одговара на Методот за линеарна средна вредност.
Со употреба на знакот „+” под полето за критериум на влијанието, може да се креираат нови критериуми.  Овде мора да се утврдат името и степенувањето на резултатот (помеѓу „0“ и „максимален резултат“) за секој критериум.  За ова координаторот на инспекцијата може да користи примери кои се дадени во Упатството или инспекцискиот орган може да изработи нови.  
Според методот за IRAM координаторот на инспекцијата мора да ги утврди водечките вредности како што се најниската и највисоката категорија на ризик, минималниот број на највисокиот резултат, максималниот резултат, термин/фактор за пондерирање и пондер за инспекцијата.  Најниската категорија на ризик треба да се утврди согласно регулаторното барање (на пример за инсталациите кои подлежат на Директивите за ИСКЗ и ДИЕ минималната честота мора да биде најмалку една инспекција на секои три години).  Водечките вредности кои ги поставува координаторот на инспекцијата се задолжителни за инспекторите кои се под негова координација.  
Секој образец кој ќе го креира координаторот на инспекцијата ќе се чува во папката „Интегрирана оцена на ризикот за планирање на инспекцијата“.  Исто така збирката на овие обрасци е во паѓачкото мени „Инспекциска задача“ од образецот за IRAM. 
Алатката исто така нуди можност да се изменат сегашните обрасци за оцена на ризикот на други координатори и да се зачуваат во сопствената координација. 

Инспекторот има најниско ниво на пристап во алатката за IRAM. Негова одговорност е да се пополнат податоците во образецот кој го креирал координаторот на инспекцијата. 
Инспекторот влегува во системот со корисничкото име и лозинката.  Во менито „Обрасци“ на почетната страница на алатката за IRAM, инспекторот може да ја отвори папката „Интегрирана оцена на ризикот за планирање на инспекцијата“ каде можат да се најдат обрасците кои ги изработил неговиот координатор на инспекцијата.  Заради флексибилност, збирката на овие обрасци е во паѓачкото мени „Инспекциска задача“ од образецот за IRAM.
Прво одговорниот инспектор мора да го внесе бројот за идентификација и името на објектот кој се проверува (на пр. инсталација која подлежи на ИСКЗ , инсталација која подлежи на Севесо, пречистителна станица за отпадни води или депонија). Исто така заради идентификација може да се внесе и датумот на последната инспекција и адресата. 
Потоа инспекторот мора да ги внесе вредностите за „најниска категорија на ризик“ и „највисока категорија на ризик“.  За тоа мора да провери дали има регулаторно барање за конкретната инспекција (на пример за инсталациите кои подлежат на Директивите за ИСКЗ и ДИЕ минималната честота мора да биде најмалку една инспекција на секои три години).  Во полето за „најниска категорија на ризик“ мора да се внесе соодветната категорија на ризик.  Доколку по пресметувањето на категоријата на ризик таа е помала од тоа, таа ќе се зголеми на утврдената вредност за „најниска категорија на ризик“.  Сите други резултати нема да се променат.  Исто доколку пресметаната категорија на ризик ќе биде повисока од вредноста која се внесува за „највисока категорија на ризик“, таа ќе се намали на таа вредност.  Сите други резултати нема да се променат. 
Во следниот чекор резултатите за сите критериуми на влијание мора да се внесат согласно поставувањата на координаторот на инспекцијата. Опсегот на резултатите е помеѓу „0“ и „максималниот резултат“.  Описот на секој резултат од овој опсег го утврдува координаторот на инспекцијата и тие може да се видат во соодветното паѓачко мени.
Следно мора да се внесат резултатите за критериумите на успешност на операторот (OPC). Опсегот на резултатите е помеѓу „-1“ и „1“.  Описот на секој резултат го утврдува координаторот на инспекцијата и може да се види во соодветното паѓачко мени.
По притискање на копчето за калкулаторот на врвот на образецот се прикажуваат резултатите од пресметката  во рамките на полето „Профил на ризикот и на инспекцијата“.  Алатката ќе ги пресмета следните параметри: 
· Највисокиот резултат 
· Бројот на највисоки резултати за ризикот 
· Категорија на ризик 
· Максимален напор за инспекција (100%)
· Збир на профилот на инспекција 
· Напор на инспекцијата (процент)
· Категорија на инспекцијата 
· Честота на инспекцијата (во месец) 
· Последен датум за следната инспекција 
· Збир на профилот на ризик и 
· Средна вредност на профилот на ризик. 
Сите внесени и пресметани податоци може да се симнат на компјутерот на инспекторот преку притискање на копчињата „Симни XLM” или „Симни CVS”. Фајловите XML и CVS можат да се именуваат согласно бројот на идентификација на предметот на инспекцијата и датумот на оцена.  Алатката исто така ќе креира и документ во PDF кој може да се печати, доколку се стисне копчето „Печати”. 
XML фајловите исто така може да се прикачат во алатката за IRAM за повторно пресметување со променети резултати за ризикот или со различни  водечки вредности.  Ова може да се направи со помош на копчето „Прикачи XML”.
XML и CVS досиејата може да се внесат во база на податоци за да се видат сите податоци заедно и за да  се споредат.
Во 2013 беше доработена апликацијата за IRAM на интернет од страна на проектот на IMPEL за Програма за инспекција за IED/IRAM. Целта на проектот е да се користи апликацијата за IRAM исто и за подготвување на програмата за инспекција како што се бара во Директивата за индустриски емисии.  Од сега па натаму сите податоци за оцена за IRAM се чуваат во базата на податоци на IRAM, и тие може да се користат за потребите на програмата за инспекција во рамките на апликацијата.  Постои и нова табела (прелистувач на податоци) во папката „Обрасци“ каде се прикажуваат спроведените оцени на ризикот.  
Во оваа табела се прикажани името, бројот за идентификација на инсталацијата, инспекциската задача, категоријата на ризик, категоријата на инспекцијата, честотата на инспекцијата, најдоцнежниот датум за следната инспекција и статусот на оцената на ризикот.  Со цел заштита на податоците, не е задолжително да се пишува името на инсталацијата.  За да се види пресметаниот датум на следната инспекција, мора да се внесе датумот на последната инспекција за време на оцената.  Статусот прави разлика помеѓу „во употреба“ (внесените податоци се уште може да се сменат), „завршена“ (внесените податоци веќе не можат да се сменат), и „архивирано“ (податоците нема веќе да се користат, односно се затвора погрешно внесен податок или инсталација).  Групите податоци може да се пополнат од страна на инспекторот во образецот за оцена на ризикот.  Пополнетите групи на податоци може да се копираат и да се користат за нова оцена.  Пополнетите групи на податоци можат да се ресетираат на „во употреба“ или да се архивираат од координаторот на инспекцијата.  
За оптимална употреба како програма за инспекција, прелистувачот на податоците има многу филтри и функции за сортирање. 
Најголеми промени во апликацијата се воведени за координаторите :
1. Во рамките на главните податоци („master data“) координаторот може да го користи прелистувачот на податоците „урнек за инспекциски задачи“ за да прелистува низ сите обрасци за оцена на ризикот и да ги копира за сопствени цели.  Измените на обрасците се можни само во сопствените и копираните обрасци.  
2. На дното на образецот може да се внесе честотата на инспекцијата (во месец) за секоја инспекциска категорија.  
3. Координаторот исто така може да го користи прелистувачот за податоците во обрасците и да ги види оцените на ризикот кои ги направиле инспекторите под негова координација.  
4. Координаторот може да избере поединечни оцени на неговите инспектори и да ги промени.  На врвот од образецот има поле во кое исто така може да го промени инспекторот за некои конкретни инсталации или па за сите инсталации за овој инспектор, на пр. доколку има промена на вработените.  
5. Координаторот може да ги пополни и ресетира оцените или да ги архивира.  
6. Координаторот може да формира групи за инспекција и да ги промовира инспекторите во лидери на група. 
 Лидерот на групата  е инспектор кој може да ги види сите резултати од оцената на ризикот за членовите на неговата група во прелистувачот на податоци.  Со овие информации тој/таа може да ја подготви програмата за инспекција за следната година/и. 

